
(എ)  സംസ്ഥാനത്ത് അടിക്കടി ഉണ്ടാകുന്ന പ്രളയങ്ങൾ മൂലം ഡാമുകൾ, പ്രധാന നദികൾ, കായലുകൾ,

തോടുകൾ തുടങ്ങിയ ജലാശയങ്ങളിൽ ധാരാളം മണലും ചെളിയും അടിഞ്ഞു കൂടിയിട്ടുണ്ടെന്ന്

കണ്ടെത്തിയിട്ടുണ്ടോ; വിശദമാക്കാമോ;

മറുപടി:                           ഉണ്ട്. സംസ്ഥാനത്ത് ഉണ്ടായിട്ടുളള പ്രളയം, വെളളപ്പൊക്കം, ഉരുൾപൊട്ടൽ

ഇതിനെ തുടർന്നുണ്ടായ മണ്ണിടിച്ചിൽ, മണ്ണൊലിപ്പ് എന്നിവ കാരണം ഡാമുകളിലും, പ്രധാന നദികൾ,

കായലുകൾ, തോടുകൾ തുടങ്ങിയ ജലാശയങ്ങളിലും എക്കലും, മണ്ണും, പാറകഷ്ണങ്ങൾ, മരങ്ങൾ, മറ്റ്

പാഴ്വസ്തുക്കളും അടിഞ്ഞു കൂടിയിട്ടുണ്ടെന്നാണ് പഠനങ്ങളിലൂടെ കണ്ടെത്തിയിട്ടുളളത്.Kerala Engineering

Research Institute പീച്ചിയുടെ പഠനങ്ങളിൽ നിന്നും ജലസേചന വകുപ്പിന് കീഴിലുളള 15 ഡാമുകളുടെ

സംഭരണ ശേഷി ശരാശരി 13.78% കുറവ് വന്നതായി കണ്ടെത്തിയിട്ടുണ്ട്. 2018-2019 വർഷങ്ങളിലെ

പ്രളയത്തോടനുബന്ധിച്ച് സംസ്ഥാനത്തെ 43 നദികളിൽ (കല്ലായി ഒഴികെ) ഏകദേശം 3,01,65,570.66

m³ ചെളിയും മണ്ണും നീക്കം ചെയ്യപ്പെടേണ്ടതാണെന്ന് കണക്കാക്കുകയും അതിൽ 98,35,939.41 m³

മണ്ണും ചെളിയും നീക്കം ചെയ്യുകയും ചെയ്തു.

              പദ്ധതി വിഭാഗം 1 ചീഫ് എഞ്ചിനീയറുടെ കീഴിലുള്ള ഡാമുകളിൽ ചെളിയും മണ്ണും മണലും

അടിഞ്ഞു കൂടി ജലസംഭരണശേഷി കുറയുന്നത് കണക്കാക്കാൻ KERI Peechi മുഖാന്തിരം വിവിധ

വർഷങ്ങളിലായി Bathymetric Study നടത്തുകയും പ്രസ്തുത പഠനത്തിൽ വിവിധ ഡാമുകളിൽ മണലും

ചെളിയും അടിഞ്ഞുകൂടി, ഡാമുകളിലെ ജലസംഭരണ ശേഷി ഗണ്യമായി കുറയുന്നുണ്ടെന്നും

കണ്ടത്തിയിട്ടുണ്ട്. വിശദാംശങ്ങൾ അനുബന്ധമായി ചേർക്കുന്നു.

                           ജലസേചന പദ്ധതി വിഭാഗത്തിൽ നെയ്യാർ, കല്ലട, മലങ്കര, ചിമ്മിനി, വാഴാനി എന്നീ

ഡാമുകളും മണിയാർ, ഭൂതത്താൻകെട്ട് എന്നീ ബാരേജുകളിലെ സെഡിമെൻറേഷൻ സംബന്ധിച്ച

വിവരങ്ങൾ അനുബന്ധം II ആയി ചേർക്കുന്നു.

(ബി)  മണലും ചെളിയും അടിഞ്ഞു കൂടുന്നതുമൂലം ജലാശയങ്ങളുടെ ആഴം കുറഞ്ഞ് ജലസംഭരണശേഷി

കുറയുന്നത് പ്രളയവും വെള്ളപ്പൊക്കവും ഇടക്കിടെ ഉണ്ടാകാൻ കാരണമാകുന്നുവെന്ന്

വിലയിരുത്തിയിട്ടുണ്ടോ; വ്യക്തമാക്കാമോ;



മറുപടി:                         മണലും ചെളിയും അടിഞ്ഞുകൂടുന്നതുമൂലം ജലാശയങ്ങളുടെ ആഴം കുറഞ്ഞ് ജല

സംഭരണ ശേഷി കുറയുന്നത് ശ്രദ്ധയിൽപ്പെട്ടിട്ടുണ്ട്. എന്നാൽ തന്മൂലമാണ് പ്രളയവും വെളളപ്പൊക്കവും

ഉണ്ടാക്കുന്നതെന്ന് ശാസ്ത്രീയമായി കണ്ടെത്തിയിട്ടില്ല. എക്കലും ചെളിയും അടിഞ്ഞ് ആഴം കുറയുമ്പോൾ

നദികളുടെ ജലവാഹകശേഷി കുറയുന്നു. അതുമൂലം catchment പ്രദേശങ്ങളിൽ ഉണ്ടാകുന്ന അതിതീവ്ര

മഴയിൽ run-off response time വളരെ കുറവായതിനാൽ ജലം അതിവേഗം നിരപ്പായ പ്രദേശങ്ങളിൽ

എത്തുകയും നിർഗമനത്തിന് സമയമെടുക്കുകയും ചെയ്യുന്നതിനാൽ ജലനിരപ്പ് ഉയരുകയും

സമീപപ്രദേശങ്ങളിൽ വെള്ളം കയറുകയും ചെയ്യുന്നു.

(സി)  ജലാശയങ്ങളിൽ അടിഞ്ഞുകൂടികിടക്കുന്ന മണലും ചെളിയും അടിയന്തരമായി നീക്കം ചെയ്ത്

ജലാശയങ്ങളുടെ ആഴം കൂട്ടുന്നതിനുള്ള നടപടി സ്വീകരിക്കുമോ; വിശദമാക്കാമോ?

മറുപടി:                                         ജലാശയങ്ങളുടെ ജലസംഭരണ ശേഷിയും നീരൊഴുക്ക് ശേഷിയും

നിലനിർത്തുന്നതിനായി ആവശ്യമായ സ്ഥലങ്ങളിൽ പരിശോധനയും സാങ്കേതിക വിലയിരുത്തലും

നടത്തി മണ്ണും മണലും നീക്കം ചെയ്തു ആഴം കൂട്ടുന്നതിനുള്ള നടപടികൾ സ്വീകരിച്ചുവരുന്നു. നദികൾ,

കായലുകൾ തോടുകൾ തുടങ്ങിയ ജലാശയങ്ങളിൽ ആവശ്യാനുസരണം ഡീസിൽറ്റിംഗ്, ആഴം കൂട്ടൽ,

പാർശ്വ സംരക്ഷണം തുടങ്ങിയ പ്രവൃത്തികൾ പദ്ധതികളുടെ മുൻഗണനയും ലഭ്യമായ ഫണ്ടും

അനുസരിച്ച് നടപ്പാക്കുന്നതിനും പരിഗണിക്കുന്നുണ്ട്. മഴക്കാല മുന്നൊരുക്ക ഫണ്ടിന്റെ

ലഭ്യത,ആവശ്യകത എന്നിവ അനുസരിച്ച് നദികളിൽ അടിഞ്ഞു കൂടിയിരിക്കുന്ന ചെളിയും മണലും

നീക്കം ചെയ്യുന്ന പ്രവൃത്തി വർഷാവർഷം നടപ്പിലാക്കി വരുന്നുണ്ട്. ഇറിഗേഷൻ വകുപ്പിന്റെ കീഴിലുള്ള

ഡാമുകളിൽ അടിഞ്ഞുകൂടിയിട്ടുളള വസ്തുക്കൾ നീക്കം ചെയ്ത് (ഡീസിൽറ്റേഷൻ) ഡാമുകളുടെ

സംഭരണശേഷി വർദ്ധിപ്പിക്കുന്നതിന്റ ഭാഗമായി, പ്രാഥമികമായി പാലക്കാട് ജില്ലയിലുളള മംഗലം

ഡാം തിരഞ്ഞെടുക്കുകയും ഡീസിൽറ്റേഷൻ പ്രവൃത്തി ആരംഭിക്കുകയും ചെയ്തിട്ടുണ്ട്. തുടർന്ന് പാലക്കാട്

ജില്ലയിൽ തന്നെയുള്ള ചുള്ളിയാർ ഡാമിന്റെ ഡീസിൽറ്റേഷൻ പ്രവൃത്തി നടപ്പിലാക്കി

പൂർത്തീകരിച്ചിട്ടുണ്ട്. കൂടാതെ മീങ്കര, വാളയാർ ഡാമുകളുടെ ഡീസിൽറ്റേഷൻ പ്രവൃത്തികളും

നടപ്പിലാക്കി വരുന്നു.

                  2018- 2019-ൽ സംസ്ഥാനത്തെ നദികളിൽ പ്രളയാനന്തരം അടിഞ്ഞുകൂടിയ എക്കലും

മണലും മറ്റ് പാഴ് വസ്തുക്കളും നീക്കം ചെയ്ത് നദികളുടെ സ്വാഭാവിക ഒഴുക്ക് പുന:സ്ഥാപിക്കുക എന്ന

ലക്ഷ്യത്തോടു കൂടി സംസ്ഥാനത്തെ 44 നദികളുടെ പുനരുജ്ജീവന പ്രവൃത്തികളുടെ ചുമതല ജലസേചന

വകുപ്പിന് കീഴിലെ എക്സിക്യൂട്ടീവ് എഞ്ചിനീയർമാർക്ക് നൽകിയിരുന്നു. അതിന്റ അടിസ്ഥാനത്തിൽ

ജില്ലാ ദുരന്തനിവാരണ അതോറിറ്റി ചെയർമാൻമാരുടെ (ജില്ലാ കളക്ടർ) സഹകരണത്തോടു കൂടി

ദേശീയ തൊഴിലുറപ്പ് പദ്ധതിയിലൂടെയും ജനകീയ പങ്കാളിത്തത്തോടു കൂടിയും, ജലസേചന വകുപ്പ്

നേരിട്ടും പ്രസ്തുത പ്രവൃത്തി നടപ്പിലാക്കി. 43 നദികളിൽ (കല്ലായി ഒഴികെ) ആകെ 3, 01, 65, 570 m³

എക്കലും ചെളിയും മറ്റ് പാഴ്വസ്‌തുക്കളും നീക്കം ചെയ്യാൻ കണക്കാക്കിയതിൽ 98,35,939 m³

ഇതിനോടകം നീക്കം ചെയ്തിട്ടുണ്ട്.ജലാശയങ്ങളിലെയും തോടുകളിലെയും എക്കൽ, മണ്ണ്,

മാലിന്യങ്ങൾ എന്നിവ നീക്കം ചെയ്യുന്നതിനായി Pre-Monsoon Cleaning, Desilting, Dredging

തുടങ്ങിയ പ്രവർത്തികൾ ഫണ്ട് ലഭ്യത അനുസരിച്ച് നടപ്പിലാക്കി വരുന്നു.

                നിലവിൽ പദ്ധതി വിഭാഗം 1 ചീഫ് എഞ്ചിനീയറുടെ കീഴിലുള്ള മംഗലം, മീങ്കര, ചുള്ളിയാർ,

വാളയാർ അണക്കെട്ടുകളിൽ മണ്ണ് നീക്കം ചെയ്യുന്ന പ്രവർത്തികളും KIIDC മുഖേനെ നടത്തി വരുന്ന

ഡാം ഡീസിൽറ്റേഷൻ പ്രവർത്തികൾ, റെഗുലേറ്റർ ഡീസിൽറ്റേഷൻ പ്രവർത്തികൾ എന്നിവ

സംബന്ധിച്ച വിവരങ്ങൾ അനുബന്ധം III ആയി ചേർക്കുന്നു.

സെക്ഷൻ ഓഫീസർ

